
					এই পাতাটির মুদ্রণ সংশোধন করা প্রয়োজন। 
681
বাংলাদেশের স্বাধীনতা যুদ্ধ দলিলপত্রঃ চতুর্দশ খন্ড
শিরোনাম সূত্র তারিখ ২৫৭। প্রাক্তন পাক কূটনীতিকরা আনন্দবাজার পত্রিকা ৮ এপ্রিল, ১৯৭১ বলেনঃ আমরা বাংলাদেশের অনুগত
আমরা বাংলাদেশে অনুগত
প্রাক্তন পাক কুটনীতিকদের বিবৃতি
নয়াদিল্লী, ৭ এপ্রিল-শ্ৰী কে এম সাহাবুদ্দিন ও শ্রী আমজাদুল হক এক যুক্ত বিবৃতিতে বলেছেন, বাংলাদেশের জনসাধারণ ইসলামাবাদ সরকারকে বিদেশী ঔপনিবেশিক শাসকচক্র হিসেবেই গণ্য করেন। পূর্ববঙ্গের অধিবাসী এই
শাসকদের বর্বরতার নজির ইতিহাসে নেই। নিরস্ত্র জনসাধারণের উপর ব্যাপক হত্যালীলা কতদূর চালানো হয়েছেবিশ্বের জনমত তা উপলব্দি করতে শুরু করেছেন।
ওঁরা বলেন, ইসলামাবাদের ফ্যাসিবাদী সামরিক একনায়কত্বের সঙ্গে আমরা সম্পর্কচ্ছেদ করেছি। আমাদের বিবেকের নির্দেশে ইসলামাবাদের চাকরি আমরা ত্যাগ করলাম। বাংলাদেশের পশ্চিম পাকিস্তানী সৈন্যরা দখলদার বাহিনী ছাড়া কিছুই নয়।
এখন থেকে আমরা বাংলাদেশের কাছেই আমাদের আনুগত্য জানাচ্ছি। সাড়ে সাত কোটি বাঙালীর সুস্পষ্ট নির্দেশেই বাংলাদেশ সার্বভৌম ক্ষমতায় অধিষ্ঠিত। আমরা পৃথিবীর সব সব্যমানুষের কাছে সহানুভূতি ও সুনির্দিষ্ট সাহায্যের জন্য আবেদন জানাচ্ছি। পৃথিবীর সব দেশকেই আমরা আবেদন করছি-সার্বভৌম রাষ্ট্র বাংলাদেশ সরকারকে স্বীকৃতি দিন।
স্বাধীন বাংলা বেতার গত সপ্তাহে বাঙালী কূটনীতিকদের উদ্দেশ্যে এক ঘোষণায় বলা হয়েছিল, বদলির আদেশ পেলে তাঁরা যেন যে দেশে আছেন-সেই দেশের রাজনৈতিক আশ্রয় প্রার্থনা করেন। ওই দু’জন কূটনীতিক গত সপ্তাহে বদলির আদেশ পান।
আমাদের অনুরোধেই ভারত সরকার আমাদের নিরাপদ জায়গায় নিয়ে যাচ্ছেন। বাংলাদেশের সার্বভৌম সরকারের নেতৃবৃন্দের নির্দেশিত পথ অনুযায়ী আমাদের দেশের কাজে আত্মনিয়োগ করতে আমরা শীগগিরই ফিরে আসছি ! জয় বাংলা।
-ইউ এন আই

		 এই পাতা শেষ সম্পাদিত হয়েছে ২০:১৯টার সময়, ২১ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

